
چۆن شاڵ و ملپێچ دەبەستی 
ئەگەر ئافرەتان ئاگاداری خۆیان نەبن، سەرما و سۆڵەی ئەو وەرزە زیان بە جەستەیان 
دەگەیەنێــت و رەنگــە كاریگــەری خراپیشــی لەســەر جوانــی و تەندرووســتیان هەبــێ. 
بەتایبەت ئەو شوێنانەی لەو وەرزەدا بە دەرەوەن، وەك مل و دەست و دەم و چاو، بەڵام 
دەتوانیــن چارەســەری بــۆ ئــەو حاڵەتە بەدی بكەین، بە پۆشــینی ملپێچ و شــاڵ بۆ 
مل، دەســتەوانەش بۆ دەســتەكان، لێرەوە رێگەكانی بەستنی ملپێچ و شاڵ لەم چەند 

خاڵەدا روون بكەینەوە : 
- ملپێــچ و شــاڵی گــەورە و درێــژ، دەتوانی لە شــێوەی ســپرینگ بێت، هەردوو 
ســەری بكەوێتــە ســەر ســینگ و خولێك بــە دەوری مل بخولێتــەوە و هەندێك بە 

شلی ببەسترێت.
- ملپێچ و شــاڵی ســادە، دەكرێ لە ناوەڕاســتەوە بیگریت و پاشــان لە ملتی 
بئاڵێنە و هەردوو سەری كۆتایی بخە ناو یەكتر، وەك بەستنی جامانە وایە.

- ملپێچ و شــاڵی رەنگاوڕەنگ: بەســتنی ئەو جۆرە ملپێچە پێویســتی بە 
دەرخســتن هەیە، دەتوانی بە شــێوەیەكی شــل و لكێكی ســەری بەردەیتەوەو 

سەرەكەی دیكەی ملپێچەكە بخەیتە سەر سینگ و بێتە خوارەوە.
- ملپێچ و شاڵی بالێرمۆ: مۆدێكی ناسك و سادەیە، لە ملت دەئاڵێنیت 
و هــەردوو ســەرەكەی لــەلای پێشــەوە و لــە ژێر گەردن گــرێ دەدرێت و 

دیار دەبێت.
- ملپێچ و شاڵی شارما: دوای ئەوەی ملپێچەكە، یان شاڵەكە لە 
مل دەئاڵێنرێت، هەردوو ســەری دەخرێتە ژێر پشــتێن، یان قایشــی 

پانتۆڵ و تەنوورە، مۆدێكی ناسك و نایابە لە جوانیدا.

رەنگە باوەكانی لێو بۆ )2016( 
دەگوتــرێ كــە رەنــگ و ســووراوی لێــو، یەكەمین هەنگاوی ماكیاژی رووخســاری ئافرەتان بووە، رەنگی لێو بەشــێكی تایبەتە لە 
جوانی ســەر و ســیمادا، چونكە لێو گوزارشــت لە جوانیی دەم و چاو دەكات، با لێرەوە بزانین ئەو رەنگانەی باو دەبن لە ســاڵی 

تازەدا چین؟
- رەنگــی شــكۆڵاتە: رەنگێكــی نایابــە لــە جوانیدا، هەروەها سەرنجڕاكێشــە لە شــێوەدا، ئەگەرچی ئــەو رەنگە لە 
ســاڵانی )1990(ـــەوە باوی نەما، بەڵام لە ســاڵی 2016وە مۆدەكەی گەڕایەوە و پســپۆڕانیش بە ســەرەكیترین 

رەنگی لێوی دادەنێن، بۆ چوونە سەركار و دەوام و زانكۆ لە لێو دەدرێت.
- رەنگی گێلاس و كەرەز: ئەو رەنگە زیاتر لە وەرزی هاوینەوە باو بوو، بەڵام ئێستا بۆتە رەنگی لێوی هەموو 

وەرزەكانی ساڵی )2016(، رەنگێكی زەق و كراوەیە لەسەر لێودا، بۆ ئاهەنگ و زەماوەند لێدەدرێت.
- رەنگــی رەش: ماوەیــەك ئــەو رەنگــە پشــتگوێ خرابــوو، بەهــۆی دەركەوتنــی رەنگــی رەش بــە رەنگی 

ســەوز لەســەر لێودا، بەڵام چارەی ئەو كارەش كراوە كە رەنگی رەشــی لێو ئەگەر تۆخ بێت، هەر بە 
رەشــی دیار دەبێت، بۆ ئەوانەی خولیای رەنگی رەشــن، بۆ دەرچوون و شــوێنی تایبەت 

بەكاردەهێندرێت.
- رەنگــی برۆنــزی میتالیكــی: رەنگێكــی زەق و كراوەیە لەســەر لێودا، 
لە جوانیدا نایابە و شــێوازێكی ناســكی هەیە، لەگەڵ زۆربەی رەنگی 

ماكیاژەكان دەگونجێت، بۆ بۆنە و یادەكان بەكاردەهێندرێت.
- رەنگی بۆردۆ و ســووری تۆخ : گوزارشــت لە كەســایەتی هێمن 
و پێچەوانەی بێدەنگیت دەكات، دەتوانی بە شــێوەیەكی ســادە و 
سەربەخۆ لە هەموو كاتێكدا لە لێوانتی بدەیت، بەتایبەت لە 

ماڵ و كاتی پشووداندا. 

زۆربــەی خانمــان خولیــای دەرچوون و چوونــە بازاڕیان هەیە، 
زۆربــەی دەرچوونەكانیشــیان بــۆ بازاڕكردن و شــت كڕینە، وەك 
خووییەكی لێهاتووە، ئەگەر لە ماوەی چەند هەفتەیەك دەرنەچن 
و شــت نەكڕن، هەســت بە لە دەســتدانی شتێك لە ناخیان دەكەن، 
ئەوەش كێشــە و گرفت بۆ زۆربەی خانمان دروســت دەكات، كە 
وێــڕای ئــەوەی كاتیان دەبات و كارەكانیان دوادەكەوێت، هەروەها 
بــاری داراییشــیان تێكــدەدات، تەنانــەت هەنــدێ جاریــش باری 
دەروونیشیان پەیوەست بەو بازاڕی كردنە دەكەن و ئاڵوودەی دەبن، 
هەنــدێ لەوانــەی ئــەو كارە دەكــەن، بەهۆی خووی جل و شــت 
كڕینە، هەندێكی دیكەش بەهۆی نیگەرانی و بێزاری خۆی لە 
پەنای ئەو دەرچوونانە بشــارێتەوە. دەرچوون و بازاڕكردن مەرج 
نییــە تەنیــا بۆ كڕیــن بێت، زۆر جاریش بۆ گۆڕینی كەشــێكی 
خۆشە و هەروەها بینینی هاوڕێیان و كەسانی نزیكە لە دەرەوەی 
شــوێنی كار و ماڵ، بۆیە لە كاتی دەرچوون دەتوانن ســوود لەم 

زانیارییانە وەربگرن:
- بەر لە هەر دەرچوونێك، ســەیری تەواوی جل و پێداویســتی 
و كەرەســتەكانت بكە، ئەگەر زانیت جل و شــتی باشــت هەیە، 
پێویســت نــاكات جــل و شــت بكڕیت، تەنیــا ئەوانە دەستنیشــان 
بكــە كــە پێویســتتە، هەوڵبــدە جــل و كەرەســتە و شــت كڕینــت 

)20( رۆژ، یان مانگانە جارێك بێت، ئەو شتانەی پێویستتە 
لــەلای خــۆت بینووســە، تــا لە بیریــان نەكەیــت. وا چاكە 
هەموویــان بــە جارێــك بكڕیــت، واتە لــە رۆژێك، یــان دوو 

رۆژی بازاڕكردنت.
- بیر لەوە مەكەوە ئاخۆ   تازە چی هاتووە و دەبێ چ رەنگێك 
بــاو بێــت، ســتایلی خــۆت بزانە و شــێوە و جەســتەت دیــار بكە 
لەوەی چیت پێویستە و چیت پێدەوێت. لە كڕین و هەڵبژاردنی 
كەرەســتە و جلەكانــت پەشــیمان مەبــەوە و مەڵــێ خۆزگــە ئەوە 
نەبوایــە و یەكێكی دیكــە بووایە، بتوانە چەندین مۆدی جیاواز 
لــە جلەكانــت دروســت بكەیــت، لە گونجاندنــی رەنگ و نەخش 

وردبینــی  شــێوەدا  بكە.و 

-  ئافرەتــان، لــە كاتــی خۆئامادەكــرن و خۆگۆڕین، ســەریان 
لێدەشــێوێت و نازانــن چ جــۆرە جلێــك لەبــەر بكــەن، تەنانــەت 
نیگەرانــی ئــەوەش دەبــن كــە جلێك، یــان ئێكسســوارێكی وایان 
نییە لەبەری بكەن، باشترە لە پێشوودا جلەكانت دیاری بكەیت، 
هەروەهــا ئــەو ئێكسســوار و كەرەســتانەش هەڵبژێــرە كە دەتەوێ 

لەبەریان بكەیت، چاكتریشە بە پێی خشتەیەك بیانووسیتەوە.
- لــەو كاتــەی لەگەڵ هاوڕێیان و دەستەخوشــكەكانت دەچنە 
دەرەوە بۆ پیاســە و گەڕان، ســەرنج مەدە جل و كەرەســتە، بەڵكو 
هەوڵبــدە كاتــی دەرچوونــت تەنیا بۆ كات بەســەربردن بێت و بیر 
لە شــت كڕین مەكەرەوە. ئەو هەنگاوانەی ســەرەوە، لە دوودڵی 
مــۆدە و جــل و كەرەســتەكان دوورت دەكاتــەوە و هەروەهــا ئــەو 
ئالوودەبوونــەت لــە كــۆڵ دەبێتــەوە كــە بــە بازاڕ و شــت كڕینت 
گرتــووە، بۆ ســەردانی و میوانــی و راپەڕاندنی كارەكانت كاتی 

زیاتریشت دەبێ.

ئەوروپــا  لــە  ســاڵانێكە  مۆدێرنــە،  و  تــازە  بیرۆكەیەكــی 
دەركەوتــووە، بــۆ هــەواداران و خوێنەرانی كتێــب و خوێنەرانن، 
بــە تایبــەت ئەوانەی لە بــوارە جیاجیاكان دەخوێنن و بە دوای 
ســەرچاوەی مەعریفی و زانســتی دەگەڕێن، پێویســت ناكات 
كاتی خۆیان بە فیڕۆ بدەن و لە دوای كتێب بگەڕێن، ئیدی 
كتێبخانەی گەڕۆك و گەشــتیاری ئەو كێشەیان بۆ چارەسەر 
خــاوەن  ئەوروپــا،  وڵاتانــی  هاوشــێوەی  كوردســتان  دەكات. 
كتێبخانەی گەڕۆك و گەشتیارییە، ئەگەرچی پێشتر هەوڵی 
ئــەو كارە دراوە، لەلایــەن كتێبخانــەی ئەمازۆن لە هەولێر، ئەو 
بیرۆكەیــە پــەرەی پێــدرا، تــا ببێتە كتێبخانەیەكــی گەڕۆك و 
گەشــتیاری، بە مەبەســتی ئەوەی بچێتە نێو هەموو دەزگا و 

زانكۆ و شوێنی خوێندنەوە، تەنانەت لە شوێنە گشتییەكانیش 
لەنگەری گرتووە و خەڵكیش بە پەرۆشەوە چاو لە كتێبەكانی 
ئــەو كتێبخانەیــە دەكــەن. كتێبخانــە گەڕۆكەكــە بریتییــە لــە 
پاســێكی گــەورە و لە ژوورەوە پرە لــە كتێبی جۆراوجۆر وەك: 
كتێبــی زانســتی و ئەدەبــی و رۆشــنبیری، تەنانــەت بەپێــی 
ئــەو شــوێنە كتێب دادەنێن كە بۆی دەچــێ. بۆ نموونە كاتێك 
كتێبخانەكە سەردانی زانكۆیەكی پزیشكی دەكات، ئەو رۆژە 
تەنیا كتێبی پزیشــكی و زانســتی نمایش دەكرێت، لە ژوورەوە 
شوێنی دانیشتن و خوێندنەوە هەیە، كە جێگەی )15( كەس 
دەبێتــەوە، جگــە لە نێوەندەكەی كە كتێبــی لێی نمایش كراوە، 
لــەو كتێبخانــە گەڕۆكــە جێگەی )4( هــەزار كتێب دەبێتەوە، 

شــێوە و قەبــارەی ســەوزە و میــوە دیاری كــراوە و هەندێكیان 
جــار جــار لــە ســنووری خۆیــان دەردەچــن، بەمــەش دیاردەیەك 

دروست دەكەن، چونكە لە بەر چاوی هەمووان ناوازە و 
جیــاواز دەبن لەگــەڵ هاورەگەز و جۆرەكانی دیكەی 
وەك خۆیان، ئەگەر كودوویەك ببینیت كە كێشــەكەی 

نزیكــەی تەنێــك بێــت، رەنگە بڕوا نەكەیت و بڵێی ئەوە 
دەســتكردە، بەڵام لە تازەترین دۆزینەوەی میوە و ســەوزە 
زەبەڵاحەكانــدا، كــە گەورەترینیــان لــە شــاری ئەلاســكا 
دۆزراوەتەوە، برییتیە لە كودوویەك كە كێشــەكەی )911( 
كیلــۆ گرامــە، ئەو كــودووە خاوەنەكــەی دەوڵمەندە كردووە 
و بــە )15000( دۆلار فرۆشــتوویەتی. دوای ئــەوە، ئەو 
پیــازە دێــت كە لــە لایــەن جووتیارێكەوە لــە كێلگەكەی 
جووتیارەكــە  كیلۆگرامــە،  كێشــی )8(  دۆزراوەتــەوە، 
ناوی )پیتەر گلازبرۆك(ـــە و خۆیشــی سەرســامە بە 
بیینــی پیــازە زەبەلاحەكــەی، خەیــارە گەورەكــەش كە 
لە نمایشــێكی تایبەت لە بەریتانیا خەڵكی سەرســام 
كــرد، كێشــی )54( كیلۆگرام بــوو، كە بووە جێگەی 
ســەرنجی )دیریــك نیومان(ی جووتیــاری ئیرلەندا و 

خەڵكی وڵاتەكەی.

تــا ئێســتا ســەردانی زۆربــەی زانكــۆ و شــوێنی گشــتی و 
گەشــتیاری كــردووە، وابڕیــارە گەشــت بۆ هەموو شــارەكانی 
كوردســتان بــكات، یــان كتێبخانەی لــەم جۆرە زیاتــر بكرێت. 
سەركەوتن بۆ ئەو كتێبخانەیە بە خۆڕاییە و نرخی كتێبەكانیش 
بــە پێــی جــۆری كتێبــە، كە نرخیــان نێوان )4 تــا 75( هەزار 
دینار دەبێ، جگە لە رۆژ، شەوانەش دەچێتە شوێنی گشتی 
وەك بازاڕ و شــوێنی گەشــتیاری، ئەو پاســە كتێبخانەیە، بە 
داواكاری لــە ئەڵمانیــەوە هاتــووە، لەلایــەن كۆمپانیای )مان(
ی ئەڵمانی دروســت كراوە، خەڵكیش لە زۆربەی شــار و قەزا 
و ناحییــەكان بــە تەلەفــۆن و نامــەی ئەلیكترۆنی داوای ئەو 

كتێبخانەیە دەكەن.

شــێوازە  و  پــرچ  مــۆدەی 
جۆراوجــۆرەكان رۆژ لە دوای رۆژ 

لە ســتایلی تازە و نوێدا لەلایەن 
دیزاینەران و ئارایشــتوانانی 
پرچ دەردەكەون و نموونەی 
دەردەهێنــن.  بــۆ  تازەتــری 
شــێواز  ســاڵ  بــە  ســاڵ 
تــازەی  تەســریحەی  و 
پــرچ دێتە كایــەوە، هەر 
مۆدەیەك گوزارشــتە لە 
هەروەهــا  بیرۆكەیــەك، 
ئارایشتكاری  هەردوو 
خانمــان  قــژی 
مۆنیتــس  )ماریــا 
مــۆن(ی  مانویــل  و 
رایانوایــە  ئیســپانی، 
 )2016( ســاڵی 
دەبێتە ســاڵی خۆشی 

لــە  ســەقامگیری  و 
بۆنەیــەوە  بــەم  جیهــان، 

لــە  پرچیــان  مۆدێكــی 
نمایشــێكدا ئامادەكــرد، كــە بووە 
هەمــووان،  ســەرنجی  جێگــەی 
شــێوازە پرچەكــەی ســاڵی تــازە 
پێدەگوترێــت )خەنــەی خەونــە 
 Colorful - رەنگاوڕەنگەكان
 ،Dreams – XANA
كە وا بڕیارە ئەو شێوازە پرچە 
رەنگاوڕەنــگ و هەڵگیــراوە، 

كــە وەك ئــەوە وایــە پرچێــك لــە 
خــەودا ببینیــت. ئەگــەر ئــەم جۆرە 
ببێتە مۆدی بەســتنی قژی ساڵی 

)2016(، شــێوازێكی جــوان و 
نایابــە لە جوانیــدا، بەڵام ئەوە 
گرنگە ئایا كچان و خانمان 
بــەم جــۆرە ســتایلەی قــژ 
رازیــن، تــا لــە مــاڵ و 
دەرەوە و شــوێنی كار و 
زانكــۆدا پرچیان بەم 

چەشنە بێت.

شێوازی ئارایشتی 
پرچ بۆ ساڵی 

)2016(

گۆزە 1/20 - 2/18
تــا رێگــەی ئاســان هەبــێ، بۆچــی رێگــە قورســەكان 
دەگریتــە بــەر؟ ماوەیەكــە كارەكانــت لە خۆت شــێواندووە و 
ئاڵۆزت كردوون. پێویســت ناكات ئەوەندە خەم لە داهاتووت 
بخۆیــت، لەگــەڵ رۆژانــەی ژیــان رێگــە بگــرە، كارێكــی 
باشــت بۆ ئەو كەســە نزیكەت كردووە، ئەویش بە دڵی بوو. 

كەسایەتیت جێگیرە و هەوڵی زیاتر بدە.

نەهەنگ 2/19 - 3/20
كەســێكی نزیكــت بە هیــوای ئەوەیە زیاتر لێت نزیك 
بێتــەوە و هاوبەشــی كارەكانــت بێت، رێگــەی بدە و تا 
ئــەو كاتــەی كــە دەزانیــت هەڵوێســت و كارەكانــی لە 
بەرژەوەندی تۆدان. رەزامەندی لەسەر كارێك مەدە تا 
ئــەو كاتــەی لــە ناوەڕۆكی دەزانیت. بیــر كردنەوەت لە 

داهاتوو بەم جۆرە نابێ و پێویستە باشتر بیر بكەیتەوە.

كاوڕ 3/21 - 4/19
ئــەو كارانــەی ئەنجامیــان دەدەیــت، بوونەتــە جێگەی 
شــانازی بــۆت، هەڵوێســتت بەرامبــەر ئەو كەســەی لە 
دڵتە مەگۆڕە و بەردەوام بە لەسەر ئەركەكانت. بەردەوام 
هــەوڵ بــدە بڕیــاری دروســت بدەیــت، تــا نەگاتــە ئــەو 
ئاســتەی پەشــیمانت بكاتــەوە. بــە ناوی كەســانی دیكە 

قسە مەكە و چاو لە ژیانی خۆت بكە.

شێر 7/23 - 8/22
ئــەم ماوەیــە هەنگاوەكانــت بــەرەو ئامانجــی خۆیان 
رێگەناگرن و لەوانەیە لە كۆتاییدا لە دەستی بدەی. 
پێویســتە دووبــارە چاو بــە ســەرەتای هەنگاوەكانتدا 
بخشــێنیتەوە و گرفتــەكان دیــاری بكەیــت. هەوڵــی 
نزیك بوونەوە لە كەســانی دیكە مەدە و ئەوەی تۆی 

لە دڵە، با ئەو هەنگاو بنێت و نزیكتر بێتەوە.

گوڵەگەنم 8/23 - 9/22
كارەكانــت قورســە و دەبێ خــۆت زیاتر ماندوو بكەیت 
تا ئەنجامیان دەدەیت، بڕوات بە هەســتی خۆت هەبێ 
و كەســێكی شــیاوی لــە بیــر كردنــەوە و مامەڵەكــردن 
لەگــەڵ كەســانی دەوروبــەر، ئــەو كەســەی گرنگیت 
پێــدەدات و نیــازی چاكەی لەگەڵــت هەیە، هاوكاری 

زیاتری بكە و شایستەی ئەوەیە لێت نزیك بێت.

تەرازوو 9/23 - 10/22
هەمیشــە بیرۆكــەی جوانت بۆ چارەســەری كێشــەكانی 
كەســانی دیكــە هەیــە، بەڵام بــۆ خۆت ناگەیتــە ئەنجام 
و زۆربــەی جــار كارەكانــت تێكدەدەیت. وا باشــترە راوێژ 
بــە كەســێكی نزیكــی خــۆت بكەیــت تاوەكــو بتوانن بە 
یەكەوە چارەسەرێك بۆ كێشەكانت ببیننەوە، كەسێكی دڵ 

گەورەی و پارێزگاری لە كەسایەتیت بكە.

وەك دەزانیــن یــادی لــە دایــك بــوون، ســاڵانە و لــە هەمان 
رێكەوتــی لــە دایــك بوونی كەســێك دەكرێت، كە گوزارشــت 
لە بەســەر چوونی ســاڵێك بەسەر ساڵەكانی دیكەی تەمەنی 
دەكات، هەروەها پێنانە نێو ســاڵێكی تازەی تەمەنەوە، بەڵام 
وادیــارە ئــەو پیــاوە بەریتانییــە بــڕوای وایە ئەو یادە ســاڵانە 
نەكرێــت و هەمــوو رۆژ جارێك یادی لــە دایك بوونی خۆی 
بكات. دوای ئەوەی زانیویەتی كە لە كاتژمێر )3(ی پاش 
نیــوەڕۆ لــە دایــك بــووە، لەوەتــەی تەمەنی )30( ســاڵییەوە 
مــاوەی )22( ســاڵە هەمــوو رۆژێــك یــادی لــە دایكبوونی 
دەگێڕێت، ئەو پیاوە ناوی )ئاندی پارك(ـە و تەمەنی )52( 
ساڵە، رۆژانە كە لە كارەكەی دەگەڕێتەوە و دەچێ كۆمەڵێك 
دیــاری و كێــك دەكڕێــت و لەگــەڵ ئەندامانــی خێزانەكــەی 

یادی لە دایك بوون بۆ خۆی دەكات و بێزاریش نابێت.

بنێشــت ئەو خواردنە لیچەیە كە زۆر كەس حەزی پێدەكەن 
لــە دەمیــان بێــت و بیجوون، بەتایبەت ئافرەتان كە حەزیان بە 
جووینی بنێشــتە، بەڵام وەك ئاشــكرایە تامی بنێشــت زیاتر 
لــە چەند میوە و ســەوزەیەك وەرگیــراوە، وەك تامی نەعناع، 
ســێو و پرتەقــاڵ و لیمــۆ، وادیارە بەم دواییــە كۆمپانیایەكی 
ئەمریكی بەناوی )یەم یەم( كە خاوەنەكەی )مایك تێنسە(
ـــە، بیرۆكــەی زیادكردنــی چەنــد تامێكی دیكــەی بۆ ئەو 
بنێشــت لا دروســت بــووە، كــە تایبەتــە بــۆ ئەوانــەی حەز بە 
ســەوزە و میــوە ناكــەن، ئــەو تامــە تازانــەی لــە نێو بنێشــتە 
تازەكان دانراون بریتیین لە: تامی شــاندەری و كۆلا، تامی 
توڕشــی، تامی گۆشــتی برژاو و ســووركراوە، تامی سیر و 
پیــاز كــە بێگومــان كەمە كــەس حەز بــەم دوو تامە دەكات، 
تامی شــیكۆڵاتەش زیاد كراوە و لە كۆتاییشــدا بنێشــت بە 

تامی برنج و فاسوولیاش دەركەوت.

رۆژانە لە دایك دەبێت !

بنێشت بە تامی تازەوە 
دەركەوت!

- جان جاك رۆســۆ، گەورە فەیلەســووف 
لە بارەی كەسانی باش و گەندەڵ دەڵێ :

ئەگــەر دەتــەوێ مرۆڤە پیس و خراپ و 
گەندەڵــەكان بدۆزیتەوە، تەنیا پێویســتت بە 
چەند كەسانێكی راستگۆ دەبێ، بەم چەند 
كەســە، دەتوانی هەزارەها كەســی خراپ و 

گەندڵ بدۆزیتەوە و لەناویان ببەیت !

پەند و وتە

- لــەم وێنەیــەدا، رێگەی چوونە ژوورەوە 
رێگــەی  هەوڵبــدە  هەیــە،  دەرچــوون  و 
درووســت لە ماوەی )2( خولەك بدۆزیتەوە 

و دەستنیشانی بكەیت.

یاری وێنە 

گا 4/20 - 5/20
یارمەتــی كەســانی دیكــە دەدەیــت، وا هەســت  كاتێــك 
دەكــەی پەشــیمان دەبیتــەوە، چونكــە ئــەوان بەپێی پێویســت 
لەبــەر چاویــان نابــێ. وا بیــر مەكــەوە، چونكــە لــە داهاتوو 
پاداشــتی ئــەو هەنگاوانــەت وەردەگریتەوە. بڕیاری ئێســتات 

بــۆ داهاتــوو ژیرانەیە و لەگەڵ كەســێكدا ناگەنە ئەنجام بۆیە 
باشترە دوور بكەونەوە.

دووانە 5/21 - 6/20
ئەوەندە كاریگەر مەبە بە لاســاییكردنەوەی كەســایەتی 
و جوولەی كەســانی دیكە، هەوڵبدە كارێزمایەك بۆ خۆت 
دروســت بكەیــت و خەڵكــی چاو لە تۆ بكــەن. بڕیاری بە 
پەلە ئەنجامی نابێت. هەســت بــە ماندووبوون لە كارەكانت 

دەكەیــت، ئــەوەش شــتێكی سرووشــتیە، داهاتووت رەوشــن و 
گەش دەبێت.

قرژاڵ 6/21 - 7/22
پێویستت بە كەسێكە تا هاوكار و هابەشت بێت لە هەموو 
كارەكانــت، كەســێكی نزیكــت هەیــە و هەســت دەكەیت دڵتان 
خۆشــە بــە یەكــەوە و كۆكــن لــە زۆربــەی بیر و ڕاكانــدا، لە 
دەســت خۆتــی مــەدە و بــە نرخــی بزانــە. مــاوەی داهاتووی 

كاركردنــت قــورس دەبێــت و ماندووبوونــی دەوێــت، لە ئێســتاوە 
خۆتی بۆ ئامادە بكە.

دووپشك 10/23 - 11/21
بیــر لــە هەنگاوەكانی خۆت بكــەوە و لەم ماوەیەدا 
واز لە كێشــەی كەســانی دیكە بێنە، چونكە خۆت 
گرفتــت هەیە و ســەرەتا كارەكانی خۆت چارەســەر 
بكــە، پێشــبینییەكانت بــۆ داهاتوو زۆر جار راســت 
دەردەدچن، بەڵام چاكترە لەگەڵ رووداوەكانی رۆژانە 

رێگە بگریت و ئەوەندەش بیر نەكەیتەوە.

كەوان 11/22 - 12/21
وا هەســت مەكــە كەســایەتیت لــە دەســت داوە، چونكــە 
ناتوانــی تێبینــی هەســت و كارەكانــی خــۆت بكەیــت و 
پێوەریــان بــۆ دابنێــت، هەوڵەكانت دروســت و لە جێگەی 
خۆیانــن لــە مامەڵــە كردنــت لەگــەڵ كەســانی نزیكــت 
و دەوروبــەر، ئــەو كەســە هاوســۆزەت لە دەســت مــەدە كە 

زۆربەی كات بەیەكەوە دڵخۆشن.

گیسك 12/22 - 1/19
فەرامۆشــكردنی كەســانی دەوروبــەرت كاریگــەری 
خراپــی بــۆت دەبێت، ئەو كەســەی پێویســتی بە تۆیە 
لەگەڵــی بــە و پشــتگوێی مەخە. هــەر هەنگاوێكت 
پێویســتی بە بیركردنەوە و داڕێژەری كارەكانت دەبێ، 
لە دڵەوە هەســت بە ئازار دەكەیت، بەڵام هەوڵ بدە لە 

رووخساردا دەم بە پێكەنین بیت. 

- ئانا ئەگامنتوفا
یەكێكــە لــە كارە نایــاب و جوانەكانــی گــەورە وێنەكێشــی 
رووســی )ناتــان ئیســیاڤیج ئالتمــان( كە لە ســاڵی )1889( 
لــە وڵاتــی رووســیا لــە دایك بــووە و لــە بنەماڵەیەكــی نیوە 
رووســی و نیوە ئۆكڕانی پەروەردە بووە و لە ســاڵی )1972( 
كۆچــی دوایــی كــردووە. وێنــەی )ئانا( لە شــێوەی پۆترێت 
كێشــراوە، كــە یەكێــك بووە لە شــاعیرە هــەرە بەناوبانگەكانی 
ئەوكاتەی ســۆڤیەت، ئەو وێنەیە لە ســاڵی )1914( لەلایەن 
ئەو وێنەكێشە كێشراوە، بە یەكێك لە تابلۆ زەیتییە نایابەكان 
رووســیا  نێودەوڵەتــی  لــە موزەخانــەی  ئێســتا  و  دادەنرێــت 

هەڵگیراوە. 

- گوڵ: بێگومان خەوێكی خۆش دەبێت خۆت لە نێو گوڵ 
و گوڵزاردا بدۆزیتەوە، یان كەســێك گوڵت پێشــكەش بكات، 
تەنانەت ئەگەر تۆش گوڵێك پێشكەشــی كەســێك بكەیت. با 
بزانیــن گــوڵ لــە خەوننامــەدا مانای چییە و گوزارشــت لە 
چــی دەكات. ئەگــەر گەنجێــك لــە خەودا گــوڵ وەربگریت، 
یان گوڵی پێشكەش بكەن، مانای ئەوەیە كە كچێكی جوان 
دەخوازێت، ئەگەر هاوسەریشی هەبێ، كارێكی پاك و باشی 
دەســت دەكەوێت. ئەگەر كچ، یان ئافرەت گوڵی پێشــكەش 
بكرێت، مانای ئەوەیە كەسێك بە پاكی ئەو كەسەی دەوێت و 
خۆشەویستییەكی ئاسوودەی لە دڵە بۆ ئەو كەسە، لە خەودا 
ئەگــەر كۆمەڵێــك گوڵــت بۆ هــات، مانای ئەوەیە كەســانی 
دەوروبەر لێت رازین و كەسایەتیت پارێزراوە، ئەگەر تۆ گوڵی 
زۆرت پێشــكەش بە كەســێك كرد، مانای ئەوەیە كە دەتەوێ 
لەگەڵ ئەو كەسە بەیەكەوە بن و زۆربەی ژیانت لەگەڵ ئەو 

كەسە ببەیتە سەر.

تابلۆ

مانای خەون 

- كەســێكی كــەم عەقــڵ وادەزانێ 
دكتــۆر،  لای  دەچێتــە  و  نەخۆشــە 
دوای ئــەوەی كۆمەڵێــك فەحســی بۆ 
دەكــەن، لە كۆتاییدا دەردەكەوێ هیچ 
نەخۆشــییەكی نییــە، ئەویش بێتاقەت 
دەبــێ و لە خۆیەوە دەڵێ: ئەو هەموو 
پارەیەم ســەرف كــردووە، كەچی دەڵێن 

فەحسەكانت پاكن و هیچیان نییە !

نـــــوكــــتە

- لــەم كاریكاتێــرەدا، بــاس لــە ئەوانــە 
رووكــەش  و  رووخســار  بــە  كــە  دەكات 
هــاوڕێ و رووخۆشــن، كەچــی لە دواوە 
یەكتــر  دژایەتــی  و  یەكتــرن  دوژمنــی 

دەكەن.

كاریكاتێر


